
ABSTRAK 


Fokus  kajian  ini adalah pada stereotaip  gender  dalam  novel Tamil. Stereotaip 
 merupakan  satu  fenomena  yang  wujud  dalam  semua  masyarakat.  Kita  boleh 
 menganggap  bahawa  golongan  yang  lebih  lemah  dalam  sesebuah  masyarakat 
 selalunya  distereotaipkan.  Golongan  ini  boleh  terdiri  daripada  lelaki  atau  wanita. 


Novel,  yang  dikatakan  sebagai  cermin  masyarakat  digunakan  untuk  mengkaji 
stereotaip lelaki dan wanita. Bagi tujuan ini, 8 buah novel yang telah dihasilkan oleh 
penulis  prolifik  Ramani  Chandran  yang  mewakili  4  dekad,  iaitu  dari  tahun  1971 
hingga tahun 2010 digunakan sebagai data kajian ini.  Data kajian  telah dianalisis dan 
dirumuskan  bagi  manjawab  soalan-soalan  kajian.  Dapatan  kajian  menunjukkan 
bahawa  sememangnya  wujud  perubahan  unsur-unsur  stereotaip  lelaki  dan  wanita 
dalam  penulisan  Ramani  Chandran.  Dalam  novel-novel  yang  dihasilkan  pada  awal 
tahun 70-an didapati  novelis sangat terpengaruh dengan stereotaip wanita yang sedia 
wujud dalam masyarakat India. Tetapi persepsi stereotaip novelis terhadap lelaki dan 
wanita  India  didapati  berubah  mengikut    peredaran  masa.  Keadaan  ini 
menggambarkan  bahawa  stereotaip  yang  ditentukan  oleh  sesebuah  masyarakat  juga 
berubah mengikut peredaran masa. Ini jelas dilihat dalam novel-novel yang dihasilkan 
oleh  Ramani  Chandran,  dalam  tempoh  masa  40  tahun.  Ini  membuktikan  bahawa 
pelanggaran  stereotaip    lelaki  dan  wanita  India  sudah  pasti  berlaku  dalam  sesebuah 
masyarakat  dan  pelanggaran-pelanggaran  ini  terlihat  dalam  karya-karya  sastera, 
khususnya novel.  

ABSTRACT 


This  research  focuses  on    the  stereotyping  of  gender  in    Tamil  novels. 


Stereotyping is a phenomenon which exists in all communities. We can assume that a 
 weaker group in any community will  usually be stereotyped. This group can either be 
 man or woman.   Novels, which  reflect  the community are used to  research  male  and 
 female  stereotypes.  For  this  purpose,  8  novels  written  by  a  prolific  writer,  Ramani 
 Chandran were chosen as they represent the past 4 decades,  from 1971 to 2010. The 
 data has been both   analysed and  summarized  to answer  the  research questionnaires. 


The findings of the research on the novels by Raamani Chandran reveal that there are 
changes  in  the  elements  of  stereotype  with  regards  to  man  and  woman.   The  novels 
produced  by  the  novelist  in  the  early  70s  show  that  she  was  very  influenced  by  the 
pre-existing  stereotyping  of  women  in  Indian  communities.  Nevertheless,  the 
perception  of  the  author  towards  the  stereotyping  of  Indian  man  and  woman    has 
changed  with  the  flow  of  time  proving  the  fact  that,  stereotyping  in  a  certain 
community  changes  according  to  time.  Ramani  Chandran’s  novels  for  the  past  40 
years show that changes in the stereotyping of Indian man and woman certainly occur, 
especially in novels.  



(5)
PENGHARGAAN  


Terlebih dahulu saya mengambil kesempatan ini untuk berterima kasih kepada 
 Tuhan  yang Maha  kuasa  kerana dengan bantuan Tuhan dapat saya  menyempurnakan 
 kajian ini. 


  


Seterusnya  saya  merakamkan  jutaan  terima  kasih  dan  setinggi-tinggi 
 penghargaan  kepada  penyelia  saya  Encik  Supramani Shoniah,  atas  segala  bimbingan 
 dan tunjuk ajar serta sokongan moral sehinggalah saya berjaya menghasilkan disertasi 
 penyelidikan  ini.  Ucapan setinggi-tinggi  terima  kasih  juga  kepada  semua  kakitangan 
 Fakulti  Bahasa  dan  Linguistik  yang  banyak  membantu  saya  dalam  hal-hal  yang 
 berkaitan dengan penyempurnaan kajian ini.  


Tidak  lupa  juga ucapan  terima  kasih  yang  tidak  terhingga terhadap  sokongan 
 suami  saya,  Encik  Ravi  Kalliappan  yang  tidak  berbelah  bahagi  dan  anak-anak  saya 
 Shashwar  Kumar, Khaviraj,  Subanraj dan Gayathiri  yang  sentiasa bertolak ansur dan 
 memahami kesibukan saya semasa menyiapkan kajian ini. Pengorbanan dan sokongan 
 merekalah  yang  sebenarnya  menjadi  perangsang  untuk  saya  sehingga  berjaya 
 menamatkan pengajian di peringkat sarjana ini.  


Akhir sekali saya juga ingin merakamkan setinggi-tinggi penghargaan kepada 
 rakan-rakan saya dan semua pihak yang terlibat secara langsung dan tidak langsung 
 dalam penulisan disertasi ini.  


TERIMA KASIH 



(6)
DEDIKASI 


Rakaman terima kasih khas buat 
       mendiang ibu bapa yang tersayang 


      PERIASAMY  &   SARASWATHY 
        yang telah pergi buat selama-lamanya 


Bapa yang tersayang…  


Ibu yang tercinta… 


Yang mengorbankan segala-galanya 
 untuk merialisasikan 


harapan dan cita-cita anaknya 



(7)
ISI KANDUNGAN 


Kandungan       Muka Surat      
        


PENGAKUAN       ii       


ABSTRAK      iii       


ABSTRACT      iv 


PENGHARGAAN      v 


DEDIKASI      vi 


ISI KANDUNGAN      vii       


SENARAI JADUAL       xiv       


SENARAI RAJAH       xv      


SENARAI GRAF       xv   


BAB 1      PENGENALAN       
 1.0  Pengenalan      1   


1.1  Perkembangan Novel Tamil      
 2      
 1.1.1   Novel-novel Tamil sebelum merdeka      4       


1.2  Latar Belakang Kajian      5       


1.3  Pernyataan Masalah      8      


1.4  Objektif  Kajian      10      


1.5  Persoalan Kajian       12        



(8)1.6   Kepentingan Kajian      12        


1.7  Skop Kajian      15       


1.8  Batasan Kajian      15        


1.9  Definisi Istilah-istilah       16        


1.10  Kesimpulan       17      


BAB 2   KAJIAN PERPUSTAKAAN  
 2.0  Pengenalan      18      


2.1  Novel dan Masyarakat      18 


2.2  Konsep Bahasa dan Gender      20       


2.3  Bahasa Lelaki dan Wanita      25         


2.3.1   Interaksi Verbal       31 


   2.3.2   Kesopanan      33  


2.3.3   Gosip      33  


2.3.4   Pujian       34      


2.4  Bahasa dan Kuasa / Dominan       35       


2.5  Feminisma       38        


2.6  Konsep Stereotaip       40         


2.7  Stereotaip  Wanita       44       


2.8  Stereotaip  Wanita  India      49  


      2.8.1   Peringkat sebelum Perkahwinan      58       


2.8.2  Peringkat selepas Perkahwinan       58      


2.8.3  Keadaan isteri yang kehilangan suami       59       


2.9  Stereotaip Lelaki       59       



(9)2.10  Stereotaip Lelaki India      60       


2.11  Kesimpulan       62        


BAB 3   
METODOLOGI  

 3.0  Pengenalan      63      

3.1  Reka Bentuk Kajian      63       


3.2  Sumber Data Kajian      64      


3.3  Kriteria Pemilihan Bahan Kajian      66        


3.4  Kaedah Pengumpulan Data       67      


3.5  Kerangka Teoritis       68 


3.6  Penganalisisan Data      72      


3.7  Kesimpulan       73      


BAB 4   PENGANALISISAN DATA  
 4.0  Pengenalan      74      


4.1  Unsur-unsur Stereotaip Wanita Yang Dikenal Pasti Dalam  
 Novel- Novel Ramani Chandran Pada Tempoh Masa  
 Empat Dekad (1971-2010)       74      


4.1.1   Patuh Kepada Keluarga       76       


4.1.2   Patuh Kepada Ibu Bapa       78         


4.1.3   Patuh Kepada Masyarakat       81       


4.1.4   Bersifat Lemah Lembut       82       


4.1.5   Memiliki Nilai-nilai Kewanitaan       83    
        



(10)4.1.6   Bersifat Pemalu      83      


4.1.7   Patuh Pada Suami      85       


4.1.8   Rela Mengorbankan Hidupnya      87      


4.1.9   Rela Diseksa      89       


4.1.10   Bersopan Santun Dan Merendahkan Diri      92      


4.1.11   Penghibur Hati Suami      96      


4.1.12   Sukakan Pujian      97     


4.1.13   Lemah membuat Keputusan      99        


4.1.14   Suka Bergosip      100       


4.1.15   Bersikap Mementingkan Diri      102      


4.1.16   Berpegang Teguh Hidup      103      


4.1.17   Tempat wanita adalah Rumah       105       


4.1.18   Berat Sebelah Terhadap Wanita      107


      
 4.2  Pelanggaran Stereotaip Wanita Yang  
 Ditonjolkan Oleh  Ramani Chandran Melalui 
 Watak-watak Dalam Novelnya       111         


4.2.1   Berani keluar bekerja       111        


4.2.2   Berani Menegakkan Pendirian       113       


4.2.3   Menggunakan Bahasa Makian       115       


4.2.4   Menerima Budaya kuning      116        


4.2.5   Sanggup Berpisah Dengan Suami       117        


4.2.6   Berani menentang Ibu Mertua       118        


4.2.7   Sanggup Hidup Bersendirian       120       



(11)4.2.8   Berani Menguruskan Perniagaan       121       


4.2.9   Berani Bergaul Bebas Dengan Lelaki      122         


4.2.10   Berani Melarikan Diri Dari Rumah       125 


4.3  Unsur-unsur Stereotaip Lelaki Yang Dikenal Pasti Dalam  
 Novel- novel Ramani Chandran Pada Tempoh Masa  
 Empat Dekad (1971-2010)       128 


4.3.1   Berkuasa      128    


4.3.2   Berego      130  


4.3.3   Cekal Menghadapi Cabaran       132  


4.3.4   Mengambil Keputusan Muktamad      133 


4.3.5   Berkerjaya      134  


4.3.6   Memiliki Kekayaan       136 


4.3.7   Berpandangan Luas       136   


4.3.8   Berpandangan Kolot      137  


4.3.9   Berkahwin gadis Muda      138  


      
 4.4  Pelanggaran Stereotaip Lelaki Yang  
 Ditonjolkan Oleh  Ramani Chandran Melalui 
 Watak-watak Dalam Novelnya       142 


4.4.1   Takut Kepada Isteri      142  


4.4.2   Tinggal Di Rumah Bapa Mertua      143  


4.4.3   Melayan Isteri      144  



(12)4.5  Perbezaan Dalam Kekerapan Pelanggaran Stereotaip 


Antara Lelaki Dan Wanita      147  


4.6  Unsur-unsur Bahasa Yang Memperlihatkan  


Stereotaip Wanita Dan Lelaki       149      
 4.6.1   Penggunaan Bahasa yang Memperlihatkan Unsur  


Pasif      149      
 4.6.2   Penggunaan Bahasa yang Memperlihatkan  


Tekanan Emosi       152       
 4.6.3   Penggunaan Bahasa yang Memperlihatkan Sikap  


       Materialistik       154         
 4.6.4   Hedges (Perkataan pengisian )       157         
 4.6.5   Perkataan-perkataan yang Menunjukkan Martabat  


       Wanita.       158       
 4.6.6   Penggunaan Bahasa Kiasan (Wanita)      162       
 4.6.7   Perkataan-perkataan yang Menunjukkan Martabat 


Lelaki      166  
 4.6.8   Penggunaan Bahasa Kiasan (Lelaki)       169  
 4.4  Kesimpulan       171        
      


BAB 5   DAPATAN KAJIAN DAN PERBINCANGAN  


5.0  Pengenalan      172       
5.1  Ungkapan Kembali Persoalan Kajian       172      
5.2  Dapatan, Perbincangan dan Kesimpulan       173       



(13)5.2.1   Unsur-unsur stereotaip wanita yang dikenal pasti  
 dalam novel Ramani Chandran pada tempoh  


masa empat dekad       173       


5.2.2   Pelanggaran stereotaip wanita  
 yang diperlihatkan oleh novelis      179 


5.2.3   Unsur-unsur stereotaip lelaki yang dikenal pasti  
 dalam novel Ramani Chandran pada tempoh  
 masa empat dekad       183   


5.2.4   Pelanggaran stereotaip lelaki  
 yang diperlihatkan oleh novelis      185   


5.2.5   Perbezaan dalam kekerapan pelanggaran  
 stereotaip antara lelaki dan wanita      187       


5.2.6   Unsur-unsur bahasa khusus yang memeperlihatkan   
        stereotaip wanita dan lelaki       188       


5.3  Cadangan Untuk Kajian Pada Masa Hadapan      190 


5.4  Kesimpulan       191       


BIBLOIGRAFI       192       


LAMPIRAN 1      204  


LAMPIRAN 2      215  


LAMPIRAN 3      219  
      



(14)SENARAI JADUAL 


Senarai Jadual      Muka Surat 


Jadual  3.1  Senarai Novel Yang Dikaji       64 
 Jadual  4.1  Senarai Novel Yang Dikaji       75   
 Jadual  4.2  Unsur-unsur stereotaip wanita yang dikenal pasti  


dalam novel Ramani Chandran       110 
 Jadual  4.3  Pelanggaran stereotaip wanita dalam  


novel-novel Ramani Chandran (1971-2010)      127 
 Jadual  4.4  Unsur-unsur stereotaip lelaki yang dikenal pasti  


Dalam novel Ramani Chandran      141  
 Jadual  4.5  Pelanggaran stereotaip lelaki dalam  


Novel-novel Ramani Chandran (1971-2010)       146 
 Jadual  4.6  Perbezaan dalam kekerapan pelanggaran stereotaip 


Antara wanita dan lelaki       148  
 Jadual  4.7  Perkataan-perkataan yang menunjukkan martabat wanita   159 
 Jadual  4.8  Bilangan Perkataan Yang Menunjukkan Martabat wanita   160  
 Jadual  4.9  Perkataan-perkataan yang menunjukkan martabat lelaki     166   
 Jadual  4.10  Bilangan Perkataan Yang Menunjukkan Martabat lelaki     167 
       


       
      



(15)SENARAI RAJAH 


Senarai Rajah       Muka Surat 


Rajah  3.1  Kerangka Pengkelasifikasian unsur-unsur stereotaip   


      Wanita Dan Lelaki Tamil       73       
       


SENARAI GRAF 


Senarai Graf       Muka Surat 


Graf  4.1  Perbezaan kekerapan pelanggaran stereotaip  


Antara wanita dan lelaki       148 
Graf  4.2  Perkataan yang menunjukkan martabat wanita      162  
Graf  4.3  Perkataan yang menunjukkan martabat lelaki      169



(16)
BAB 1 


       
PENGENALAN  


1.0   PENGENALAN 


      


Menurut  Holmes  (2001),  gender  merujuk  kepada  ciri-ciri  sosial  yang 
 dijangka  pada  seseorang  sama  ada  lelaki  ataupun  wanita.  Bahasa  dan  gender  pula 
 merujuk  kepada  kod  masyarakat  dan  budaya  yang  digunakan  untuk  membezakan 
 kualiti,  perwatakan  atau  sifat  antara    lelaki  ‘masculine’  dan  wanita  ‘feminine’ 


(Jennifer  Coates,  1993).  Dalam  pengajian  gender  istilah  stereotaip  menjadi  asas 
 ukuran kedua-dua wanita dan lelaki dalam sesuatu masyarakat. 


Stereotaip  merujuk    kepada    keadaan  menginterpretasi  perwatakan  dan 
perlakuan seseorang  mengikut  pandangan  masyarakat secara umum. Basow (1992) 
mendefinisikan  stereotaip  sebagai  kepercayaan  generalisasi  lampau  yang  dikongsi 
bersama  oleh  masyarakat  sejagat.  Ia  dipelajari  dan  dipercayai  sebagai  sebahagaian 
daripada proses pertumbuhan dalam masyarakat  tersebut.  Seterusnya Basow (1992) 
membuat  kesimpulan  bahawa  manusia  tidak  boleh  dilihat  sebagai  satu  kelompok 
yang  bersifat  konsisten.  Sementara  itu,  lelaki  dan  wanita  tidak  boleh  dilihat 
mempunyai  sifat  bertentangan  antara  satu  sama  lain.  Apa-apa  sahaja  sifat  yang 
difikirkan  sebagai  maskulin  sebenarnya  boleh  juga  dimiliki  oleh  orang  lain  dalam 
jantina yang satu lagi. 



(17)Mengikut Micheal (1986), stereotaip ialah sesuatu  yang  diulang-ulang  atau  
 dihasilkan  tanpa  sebarang  perubahan mendadak. Ia adalah  sesuatu  yang  sepadan  
 dengan  suatu  pola yang  tetap atau umum dan sifat atau kualiti individu yang lemah. 


Dalam masyarakat patriaki, sistem masyarakat  berpusatkan pada lelaki, iaitu  
 lelaki    dianggap    sebagai    ketua  keluarga.    Dengan  demikian,  segala  perkara  yang 
 berkaitan  dengan  kaum  wanita  digambarkan  memiliki  sejenis  stereotaip.  Ini  jelas 
 dicerminkan dalam  tata cara pelakuan wanita dalam  masyarakat itu sendiri.  Senario  
 ini    turut    digambarkan    dalam    novel-novel    Tamil.    Novel    tergolong    ke  dalam 
 genre  sastera  yang  menggambarkan  perihal  latar  masyarakat  dan  isu-isu  yang 
 berlaku dalam sesuatu jangka masa tertentu (Sababathi.V, 1996). 


1.1   PERKEMBANGAN  NOVEL  TAMIL  


Menurut Varadarajan, Mu. (1986), novel perlu mencerminkan kehidupan kita 
 dan  ia  harus  menepati  kehidupan  kita;    ia  juga perlu  menunjukkan  kehidupan  yang 
 serba boleh serta harus menunjukkan perasaan dan cita-cita rakyat biasa.  


Walaupun  sejarah  cerita  bermula  sejak  wujudnya  manusia  tetapi  sejarah 
novel  bermula  pada  abad  ke-18  (Dhandayudham.  R,  1975).  Perubahan  dalam 
kehidupan  manusia  pada  abad  yang  ke-18,  iaitu  setelah  terciptanya  mesin  pencetak 
dan  kemunculan  perpustakaan,  perkembangan  akhbar-akhbar  telah  membuka  
peluang yang baik bagi kemunculan novel-novel. Dengan itu beribu-ribu novel mula 
dihasilkan  pada  masa  itu.  Menurut    Dhandayudham.  R,  (1975),  novel  adalah  salah 



(18)satu bentuk sastera yang mempunyai satu tema utama dan beberapa tema sampingan. 


Penghasilan novel bermula pada abad ke- 18 dan ia berkembang pada abad ke-20.      


Permulaan  novel  Bahasa  Tamil  adalah  pada  tahun  1876.  ‘Pirataba 
 Muthaliyar Sarithiram’ yang dihasilkan oleh Vethanayagam Pillai merupakan novel 
 pertama  dalam  Bahasa  Tamil  (Muttamil  Selvan,  2006).  Karya  beliau  ‘Suguna 
 suntahari Katahi’ adalah novel kedua yang terhasil dalam sejarah novel  Tamil.   


  


Selepas itu, pada tahun 1893, Guruswami telah menulis novel yang bertajuk 


‘Premakala Thibam’ (Muttamil Selvan, 2006).  Novel ini melatarbelakangkan situasi 
 kekeluargaan.  Menurut  Muttamil  Selvan  (2006),  pada  tahun  1893  pula,  A. 


Mathavaiya  mula  menghasilkan  novel  ‘Savithiri  Sarithiram’  tetapi  terhenti  separuh 
 jalan.  Selepas itu pada tahun 1896 Rajam Ayyer  menghasilkan novel yang bertajuk 


‘Kamalambal Sarithiram’.    


Dari  tahun  1898  hingga  1899,  A.  Mathavayya  telah  menghasilkan 


‘Batmavathi  Saritiram’  bahagian  pertama  dan  bahagian  kedua.  (Varadarajan,  Mu. 


1992).  Manakala, Sa. Ma. Nadesa Sasthirigal telah menghasilkan novel-novel seperti 


‘Thanavaan’,  ‘Thinathayaalu’,  ‘Thikkatra  iru  Kulantahigal’  dan  ‘Mathiketta 
Manaivi’ dari tahun 1894 – 1903  (Muttamil Selvan, 2006).  



(19)Selepas itu ramai penulis menghasilkan novel-novel yang mengandungi nama 
 dan  cerita  yang  berlatarbelakangkan  negara-negara  Barat.  Berikutan  dari  itu, 
 Duraisamy  Iyanggar  menghasilkan  novel  penterjemahan  daripada  novel  bahasa 
 Inggeris  (Muttamil Selvan, 2006).  


Novel  yang  dihasilkan  pada  abad  ke-19  dapat  dibahagikan  kepada  dua 
 kategori:  yang  pertama  adalah  novel-novel  yang  berlatarbelakangkan  masyarakat 
 pada  masa  itu  dan  yang  kedua  adalah  novel-novel  yang  berlatarbelakangkan  kisah 
 hidup raja-raja  (Dhandayudham. R, 1975).  


Dhandayudham.  R,  (1975)  berpendapat  bahawa,  novel-novel  yang 
 berlatarbelakangkan  kisah  hidup  raja-raja  sangat  popular  pada  masa  dahulu.  Novel 
 pertama  yang  menceritakan  kisah  hidup  raja  adalah  novel  ‘Suguna  sunthari 
 Sarithiram’.  


1.1.1   Novel-novel Tamil Sebelum Merdeka   


Pada permulaan abad ke-20, novel-novel Tamil  didapati tidak menggunakan  
tema  kemasyarakatan.  Pada  masa  itu,  novel-novel  penyiasatan  dari  negara-negara 
barat yang diterjemahkan ke dalam bahasa Tamil didapati sangat popular.  Oleh itu, 
banyak  novel  penyiasatan  terhasil  pada  ketika  itu.  Penulis-penulis  seperti  Aarani 
Kuppusamy  Mudaliar,  Vaduvur  Durisamy  Aiyanggar,  J.R.  Rangaraju  telah  banyak 
menulis novel-novel jenis ini  (Dhandayudham. R, 1975).  



(20)Selain itu, pada masa ini juga banyak novel-novel yang berupa nasihat telah 
 diterbitkan.  Novel-novel  seperti  ‘Savithiri’dan  ‘Thalaivaangi  Aburva  Sinthamani’ 


didapati  berunsur  nasihat (Dhandayudham. R, 1975).  


Ada  juga  cerita-cerita  yang  dihasilkan  untuk  iklan  dipanggil  dengan  nama 
 novel,  iaitu  ‘Sugantha  Parimalangi’  ditulis  untuk  mengiklankan  Jus  Nannari  dan 


‘Nyana  Saunthari  Hithobatesam’  ditulis  untuk  mengiklankan  sabun  ‘Sooriakanthi’   


(Dhandayudham. R, 1975). 


Menurut  Dhandayudham.  R  (1975),  Kalki  telah  menyedari  bahawa  para 
 penulis  novel  sezamannya  telah  mengubah  haluan  di  mana  mereka  tidak 
 menghasilkan  novel  yang  sebenar  kerana  bentuk  dan  tujuannya  semakin 
 menyimpang.  Oleh  itu,  beliau  telah  menyekat  perkembangan  novel-novel  jenis  ini 
 dan  telah  membawa  para  penulis  ke  jalan  yang  sebenar.  Dengan  itu,  novel  yang 
 berkualiti berkembang semula.  


1.2   LATAR BELAKANG KAJIAN  


Menurut  Kadeer  Ibraheem  (1997),  pada  kebiasaanya,  masyarakat 
 menentukan kedudukan seseorang individu. Kedudukan sosial lebih dikenali sebagai 


‘status’. Status diperolehi melalui sesuatu pencapaian atas usaha sendiri, berdasarkan  
kelahiran, melalui pengurniaan atau diperolehi tanpa kehendak sendiri pada satu-satu 
masa  dalam  kehidupan  seseorang.  Dalam  konteks  ini,  perlu  dinyatakan  bahawa 



(21)konsep  status  terbahagi  kepada  dua  jenis,  iaitu  status  berprestij  tinggi  dan  status 
 berprestij rendah.  


Berprestij tinggi  - merujuk kepada mereka yang mempunyai taraf  
        kedudukan yang tinggi. 


Berprestij rendah – merujuk kepada mereka yang mempunyai taraf   
       kedudukan yang rendah. 


Sehingga hari ini, pada amnya, masyarakat kurang memberi kedudukan yang 
 lebih  tinggi  kepada  wanita  berbanding  dengan  lelaki.  Ini  adalah  lumrah  bagi 
 masyarakat  yang  berbentuk patriarchal  yang  memberi  keutamaan  kepada  lelaki 
 sahaja.  


Dalam  masyarakat  Tamil,  kaum  wanita  dididik  supaya  sentiasa  taat  dan 
 menurut  kata-kata  suami  dan  keluarga.  Ini  adalah  untuk  menjamin  kebahagiaan 
 rumah  tangga.  Lama-kelamaan,  perlakuan seperti  ini menjadi  satu  amalan normatif 
 bagi  wanita  sehingga  dianggap  sebagai  stereotaip  yang  menjadi  sebati  dalam  jiwa 
 wanita Tamil. Akibatnya, secara psikologi wanita beranggapan bahawa mereka harus 
 bersifat  lembut  dan  hidup  mengikut  lunas-lunas  yang  ditetapkan  oleh  masyarakat. 


Antara  perlakuan  yang  dituntut  daripada  wanita  adalah  mereka  tidak  dibenarkan 
keluar  secara  bersendirian  dari  rumah  dan  sentiasa  memerlukan  perlindungan 
daripada  lelaki.  Keadaan  ini  seterusnya  menjadi  norma  masyarakat  kerana  wanita 
India membentuk gaya hidup mereka berpandukan pengaruh dan ajaran daripada ibu, 
saudara mara dan juga rakan wanita lain di sekeliling mereka.  



(22)Menurut  Premavati  (2004),  kelakuan  yang  diharapkan  berdasarkan  status 
 yang diberi  dikenali sebagai ‘peranan’. Seperti mana status, peranan juga dikelaskan 
 di dalam lingkungan keistimewaan dan tanggungjawab yang diberikan kepada status 
 itu.  Pada  kebiasaannya,  seseorang  wanita  yang  berperanan  sebagai  ibu  mempunyai 
 sifat  penyayang  dan  mengasuh  anak-anak  serta  sentiasa  berkorban  demi    keluarga. 


Seorang  ayah  pula  memegang  peranan  sebagai  penyumbang  yang  memenuhi 
 keperluan harian keluarga, penguatkuasa disiplin anak-anak dan pembuat keputusan 
 mutlak di dalam sesebuah keluarga.  


Pada  masa  dahulu,  peranan  yang  dimainkan  oleh  kaum  wanita  dan  lelaki 
 dalam  sesebuah  institusi  kekeluargaan  adalah  amat  jelas  dan  garis  pemisahan 
 peranan bergender ini adalah amat ketara. Kaum wanita yang dikongkong pada masa 
 silam  tidak  mempunyai  status  berprestij  tinggi.  Peranan  mereka  adalah  sekadar 
 dalam  urusan  rumah  tangga  dan  kebajikan  anggota  keluarga  mertuanya  sahaja 
 (Prema, 1994).  


Arus kemajuan  yang melanda masyarakat barat telah membawa bersamanya 
pembaharuan  corak  pemikiran  dan  pendefinisian  semula  kedudukan  wanita  dalam 
masyarakat  Tamil.  Kewibawaan  wanita  dilihat  dan  mereka  mampu  menandingi 
kebolehan lelaki apabila diberi peluang menceburi kerjaya.  



(23)Sejajar  dengan  perkembangan  ini,  menurut  Prema  (1994),  kita  dapat  lihat 
 bahawa wanita Tamil mulai sedar dan belajar daripada fenomena ini. Mereka sudah 
 mula keluar bekerja dan mempunyai kerjaya sendiri supaya kedudukan mereka dapat 
 diiktiraf  oleh  masyarakat.  Namun  keinginan  mereka  masih  tidak  tercapai  kerana 
 masyarakat  Tamil masih belum boleh menerima perubahan  ini. Wanita Tamil  masa 
 kini masih mencari identiti sendiri. Lelaki Tamil masih dianggap pelindung wanita.  


1.3   PERNYATAAN MASALAH  


Secara  amnya  boleh  dikatakan  bahawa  stereotaip  lelaki  dan  wanita  dalam 
 sesebuah  masyarakat  berbeza  mengikut  amalan  dan  peranan  kedua-dua  gender  ini 
 secara  turun  temurun.  Wanita  dalam  masyarakat  Tamil  yang  berbentuk  masyarakat 
 patriaki ( sistem keluarga berketuakan lelaki) memperlihatkan satu pola dalam sistem 
 kemasyarakatannya.  Meskipun  masyarakat  Tamil  telah  banyak  mengalami 
 pembaharuan  dari  segi  ekonomi  dan  sosial,  namun  pemikiran  stereotaip  yang 
 diwarisi  daripada  nenek  moyang  mereka  masih  tidak  hilang  dalam  minda  mereka. 


Wanita  yang  keluar  bekerja  masih  perlu  menanggung  beban  rumah  tangga  tanpa 
 menghiraukan  kepenatan  selepas  bekerja.  Walaubagaimanapun  keputusan  mutlak 
 masih dibuat oleh suami tanpa  berbincang dengan isteri. 


Adalah tidak dapat dinafikan bahawa perkembangan ekonomi dan pendidikan 
dalam kalangan wanita telah mula menukarkan stereotaip wanita ini. Kini wanita  



(24)menampilkan diri dalam semua bidang. Walaupun komitmen wanita dan peranannya 
 sebagi  seorang  ahli  masyarakat  mengalami  perubahan  tetapi  tidak  dapat  dinafikan 
 bahawa peranan wanita sebagai  isteri masih menampakkan satu unsur stereotaip.  


Dalam  novel-novel  yang  dipilih  untuk  kajian,  didapati  wujud  watak-watak  
 wanita  yang  berpendidikan  dan  mereka  mematuhi  serta  mengamalkan  peraturan-
 peraturan yang menjadi norma masyarakat. Pemilihan novel-novel yang ditulis oleh 
 penulis wanita, sebagai sumber data kajian ini, diharapkan akan membantu pengkaji 
 untuk  mengkaji senario stereotaip  wanita dari sudut pandangan dan persepsi wanita 
 itu sendiri.  


Selain    itu,  pemilihan  novel-novel  yang  dihasilkan  oleh    penulis  wanita 
 diharapkan  memberi  gambaran  yang  jelas  mengenai  pendirian  wanita  itu  sendiri 
 sama ada  unsur-unsur stereotaip itu dipersetujui  atau dilanggar  sebagai suatu usaha 
 ke arah memangkinkan pelanggaran stereotaip.  


Secara  amnya,  peranan  lelaki  dalam  masyarakat  dianggap  penting  kerana 
selain  daripada  menjadi  ketua  keluarga,  mereka  juga  digambarkan  sebagai  orang 
yang  mempunyai  wibawa  kuasa  (power),  kuat  (strength),  cepat  (fast)  dan  penyara 
hidup  keluarga  (bread  winner)  dalam  sesebuah  masyarakat.  Mereka  juga  disokong 
oleh  masyarakat  yang  mengamalkan  sistem  patriarki.  Lelaki  juga  distereotaipkan 
sebagai  mempunyai  kualiti  kepimpinan,  yakin  membuat  keputusan,  mempunyai 
kemampuan  berunding,  berupaya  membuat  perancangan,  berkeyakinan  berhujah, 
bersedia untuk menyumbang ilmu pengetahuan dan ide-ide baru, sentiasa berinisiatif 



(25)dan menghasilkan kerja yang terbaik serta senang berkomunikasi dalam masyarakat 
 India.  Kebolehan  seperti  ini  akan  menjamin  kerjaya  dan  dipandang  tinggi. 


Pembuatan  keputusan  sering  diserahkan  kepada  lelaki  kerana  peranan  mereka 
 sebagai ketua keluarga. Tambahana pula, mentality masyarakat mengatakan bahawa 
 lelaki  mempunyai  kuasa  dominan  daripada  wanita.  Ini  kerana  lelaki  dianggap 
 seorang  yang  logical,  rasional,  berdikari,  bersaing,  memimpin  dan  pembuat 
 keputusan (Alimo- Metcalfe, 1994).  


Stereotaip memang wujud pada wanita dan lelaki dalam sesuatu masyarakat. 


Dalam  zaman  moden  terdapat  pelanggaran  stereotaip  sama  ada  bagi  wanita  dan 
 lelaki.  Pelanggaran  ini  harus  dikaji  dalam  masyarakat  India  yang  lebih 
 mengutamakan kaum lelaki.  


1.4   OBJEKTIF KAJIAN  


Melalui  kajian  ini,  penyelidik  berhasrat  untuk  meneliti  sejauh  mana 
 wujudnya  stereotaip  lelaki  dan  wanita    dalam  kalangan  masyarakat  Tamil.  


Penyelidik  berharap  penganalisan  unsur-unsur  stereotaip  watak  wanita  dan  lelaki 
dalam novel-novel  akan  menjelaskan sejauh  manakah  telah berlakunya pelanggaran 
pada  stereotaip  kedua-dua  wanita  dan  lelaki  di  mana    wanita  menjadi  subordinat 
dalam  masyarakat  patriarchal  dan  lelaki  yang  menjadi  ketua  rumah.  Sekatan 
terhadap  kebebasan  wanita  yang  dianggap  sebagai  kehendak  masyarakat  dalam 
bentuk  stereotaip  dilihat  dari  sudut  pandangan  penulis  novel.  Selain  itu,  persepsi 
masyarakat  tentang  adanya  stereotaip  lelaki  yang  memiliki  daya  kekuatan,  berani, 



(26)bertenaga, bijak dan sebagainya juga perlu dikaji untuk melihat sama ada berlakunya 
 pelanggaran atau tidak.  


Objektif  kajian  boleh  dibahagikan  kepada  dua  iaitu  objektif  umum  dan 
 objektif  khusus.    Objektif    umum  kajian  ini  adalah  untuk  mengkaji  sama  ada 
 stereotaip  lelaki  dan  wanita  dalam  karya  sastera  moden,  khususnya  novel-novel 
 terpilih  Ramani  Chandran  memperlihatkan  pengekalan  stereotaip  lelaki  dan  wanita 
 yang diwarisi secara turun temurun ataupun telah berlakunya pelanggaran stereotaip 
 dalam kalangan masyarakat India pada zaman ini.  


Objektif khusus kajian ini adalah seperti berikut: 


i)  Mengenal  pasti  unsur-unsur  stereotaip  lelaki  dan  wanita  dalam 
 masyarakat  India  yang  ditonjolkan  dalam  novel-novel  terpilih 
 Ramani Chandran. 


ii)  Meninjau  pelanggaran-pelanggaran  stereotaip  gender  dalam 
 kalangan  masyarakat  India  yang  ditonjolkan  dalam  novel-novel 
 terpilih Ramani Chandran. 


iii)  Membandingkan  kekerapan  pelanggaran  stereotaip  antara  lelaki 
 dan  wanita  dalam  masyarakat  India  yang  ditonjolkan  dalam  novel 
 terpilih Ramani Chandran.  


iv)  Mengkaji  unsur-unsur  bahasa  yang  memperlihatkan  stereotaip 
wanita dan lelaki dalam novel-novel ciptaan Ramani Chandran.  



(27)1.5   PERSOALAN KAJIAN  


1)  Apakah  unsur-unsur  stereotaip  lelaki  dan  wanita  yang  dikenal  pasti  dalam 
 novel-novel  ciptaan  Ramani  Chandran  dalam  tempoh  masa  empat  dekad 
 (1971-2010) ? 


2)  Apakah  pelanggaran-pelanggaran  stereotaip  wanita  dan  lelaki  yang 
 ditonjolkan  oleh  Ramani  Chandran  melalui  watak-watak  dalam  novel 
 ciptaannya mulai tahun 1971 sehingga 2010 ? 


3)  Apakah perbezaan dalam kekerapan pelanggaran stereotaip antara lelaki dan 
 wanita?  


4)  Apakah  unsur-unsur  bahasa  yang  memperlihatkan  stereotaip  wanita  dan 
 lelaki  dalam  novel-novel  ciptaan  Ramani  Chandran  dalam  tempoh  masa 
 empat dekad (1971 – 2010) ?  


1.6   KEPENTINGAN KAJIAN  


Kajian  ini  dianggap  penting  kerana  melalui  kajian  ini  akan  dapat  dilihat 
apakah persepsi seorang penulis wanita, iaitu Ramani Chandran, terhadap stereotaip 
wanita dan lelaki. Kajian ini juga akan menjelaskan sama ada  konsep stereotaip ini 
berubah mengikut peredaran masa.    



(28)Walaupun  pengetahuan  stereotaip  boleh  digunakan  untuk  tindakan  positif, 
 tetapi  perkara  ini  banyak  difikirkan  dalam  konteks  negatif  dan  digunakan  untuk 
 menjustifikasikan  diskriminasi  terhadap  ahli-ahli  dalam  sesuatu  kumpulan  status, 
 khususnya terhadap wanita.  


Menurut  Edwin  Malachi  (1992),  salah  satu  objektif  kesusasateraan  adalah 
 untuk  memahami  manusia  melalui  kajian  watak-watak    dan  menolong  memahami 
 sesuatu  masyarkat  dengan  lebih  baik.  Kesusasteraan novel  merupakan  kesusasteran 
 yang  wujud  dari  masalah  perseorangan  ataupun  masalah  dalam  masyarakat  secara 
 kolektif  dan merupakan  kesusasteraan yang wujud dalam sesuatu batasan.  Oleh  itu, 
 novel boleh menjadi satu media yang mencerminkan kehidupan sebenar masyarakat 
 melalui  tema, plot,  watak dan perwatakan,  latar,  sudut pandangan dan  gaya  bahasa. 


Isu-isu  gender  telah  banyak  dibincangkan  dan  diperdebatkan  dalam 
 kesusasteran Tamil.  Kebanyakan hasil  kesusasteraan  ini  membincangkan  kesamaan 
 hak  antara  lelaki  dan  wanita  serta  mengutarakan  kemajuan  dan  kebangkitan  kaum 
 wanita  menentang  ketidakadilan  yang  wujud  dalam  masyarakat  Tamil  (Prema.  R, 
 1998).  


Dalam  mencapai  tujuan  ini,  para  karyawan  banyak  mengolah  watak  wanita 
yang bersesuaian dengan peranan mereka dalam sesebuah institusi kekeluargaan dan  
masyarakat.  Novel-novel  Tamil  banyak  menggambarkan  wanita  sebagai  ibu,  isteri 
dan juga anak perempuan dalam institusi kekeluargaan. Oleh yang demikian, watak  



(29)wanita sentiasa digambarkan sebagai watak-watak yang memainkan peranan mereka 
 seperti mana yang  diharapkan oleh  masyarakat. Penulis  juga  dikatakan secara tidak 
 langsung  mengesyorkan  jalan  keluar  bagi  wanita  yang  menghadapi  masalah  yang 
 hampir mirip dengan watak-watak yang mereka rekakan dalam karya sastera mereka. 


Para  karyawan  juga  banyak  menceritakan  watak  lelaki  yang  bersesuaian 
 dengan  peranan  mereka  dalam  sesebuah  institusi  kekeluargaan  dan  masyarakat. 


Novel-novel Tamil  juga  menggambarkan  lelaki  sebagai  bapa,  suami  dan  juga  anak 
 lelaki  dalam  institusi  kekeluargaan.  Oleh  yang  demikian,  watak  lelaki  sentiasa 
 digambarkan  sebagai  watak-watak  yang  memainkan  peranan  mereka  seperti  mana 
 yang diharapkan oleh masyarakat. 


   Kajian  ini  difikirkan  penting  kerana    kajian  tentang  stereotaip  wanita  dan 
 lelaki dalam novel-novel Tamil belum pernah ditemui di Malaysia. Memandangkan 
 senario ini, pengkaji telah mengambil keputusan untuk mengkaji aspek ini. 


Pada  kebiasaannya  sesuatu  konsep  yang  terbentuk  dalam  sesebuah 
masyarakat, mungkin akan berubah mengikut peredaran masa. Oleh yang demikian, 
kajian  ini  akan  membuktikan  kepada  kita  sama  ada  konsep  stereotaip  wanita  dan 
lelaki  Tamil  dalam  novel  telah    berubah  dalam  satu  jangka  masa  tertentu.    Lebih-
lebih lagi dalam novel yang dihasilkan oleh penulis wanita.  



(30)1.7   SKOP KAJIAN  


Penyelidik mengkaji isu stereotaip wanita dan lelaki yang dipaparkan melalui 
 watak  dan  unsur  bahasa  yang  digunakan  oleh  penulis  dalam  novel-novel  Ramani 
 Chandran yang terpilih. Isu stereotaip ini dilihat dari kaca mata penulis wanita. Bagi 
 tujuan ini pengkaji telah memberi tumpuan kepada 8 novel  Ramani Chandran yang 
 diterbitkan dari tahun 1971-2010.  


1.8   BATASAN KAJIAN  


Pada kebiasaannya  fenomena    stereotaip  ini wujud dalam semua  jenis  karya 
 sastera,  termasuk    novel-novel  yang  dihasilkan  dalam  pelbagai  bahasa    di  seluruh 
 dunia.  Begitu  juga dengan novel-novel Tamil.  Masyarakat  Tamil yang berasal dari 
 India  selatan,  adalah  salah  satu    masyarakat  yang  penuh dengan  amalan  tradisional 
 dan  kebudayaan.  Walaupun  masyarakat  ini  mempunyai  sejarah  ketamadunan  yang 
 begitu lama, namun pengkonseptualan stereotaip mereka terhadap wanita dan lelaki 
 masih tidak berubah.  


Keadaan  ini  mungkin  disebabkan  oleh  masyarakat  ini  yang  masih  terikat 
dengan  amalan  budaya  dan  tradisi  asli  yang  tidak  dapat  menerima  perubahan 
perlakuan  wanita  dan  lelaki  atau  mengiktirafkan  kesamarataan  status  antara  wanita 
dan lelaki.  



(31)Lapan buah novel Ramani Chandran, seorang karyawan wanita yang prolifik, 
 dipilih untuk dijadikan sumber data kajian ini. Beliau mula menulis novel dari tahun 
 70an  sehingga    kini.  Beliau  telah  menulis  lebih  daripada  100  novel  dan  kesemua 
 novel  beliau  laris  dijual  di  kebanyakan  negara  temasuk  Malaysia,  Singapura, 
 Indonesia,  Sri  Lanka  dan  India.  Kelapan-lapan  novel  ini  dihasilkan  dalam  tempoh 
 masa empat dekad, iaitu dari tahun 1971 hingga 2010.  


  


Pandangan  dan  persepsi  seorang  penulis  wanita  terhadap  stereotaip  wanita 
 dan  lelaki  dalam  novel-novel  yang  dihasilkan  beliau  selama  empat  dekad  menjadi 
 fokus  kajian  ini.  Persoalan-persoalan  lain  yang  diketengahkan  oleh  penulis  tidak 
 diteliti memandangkan perkara tersebut tiada dalam skop kajian penyelidik.  


1.9   DEFINISI ISTILAH-ISTILAH  


Istilah-istilah  berikut  digunakan  sebagai  rujukan  dan  terhad  dalam  skop 
 kajian ini sahaja.  


Novel –  merujuk  kepada  naratif  atau  cerita  yang  panjang  dan  dihasilkan  dalam       
 bentuk prosa.  


Gender – merujuk kepada klasifikasi berasaskan perbezaan antara lelaki dan wanita 
 yang terbina secara sosial dan merujuk kepada idea kita terhadap perhubungan antara 
 lelaki dan wanita. 


  



(32)Stereotaip -  merujuk kepada gambaran dalam minda seseorang tentang manusia dan  
 peristiwa  yang berlaku. Gambaran ini mungkin wujud melalui pandangan   individu 
 atau kelompok masyarakat itu. Ia juga boleh disampaikan malalui budaya seseorang 
 individu atau masyarakat yang dianggotainya.  


Feminin –  merujuk  kepada  wanita  yang  memiliki  sifat-sifat  keperempuanan secara 
 fizikal dan rohani.  


Maskulin – merujuk kepada kualiti dan penampilan yang dianggap memiliki ciri-ciri  
 lelaki atau lebih dikenali sebagai bersifat laki-laki.  


Patriarchal – merujuk kepada yang berkenaan dengan ketua (lelaki) keluarga.  


1.10   KESIMPULAN  


Pengenalan yang dikemukakan ini telah memberi satu gambaran jelas tentang 
pertalian  antara  gender,  stereotaip  dan  persoalan-persoalan  yang  berkaitan 
dengannya.  Fenomena  ini  akan  dikukuhkan  dengan  teks-teks  dalam  novel-novel 
yang  menjadi  data  kajian penyelidik.  Jesteru  itu, novel   Ramani  Chandran  menjadi 
latar  kepada  penyelidikan  ini.  Batasan  kajian  memandu  penyelidik  ke  arah 
pengumpulan  data  yang  sejajar  dengan  objektif.  Dengan demikian, bab  ini menjadi 
asas kepada penyelidik untuk melangkah ke tinjauan dan pengumpulan data dengan 
lebih yakin.  



(33)
BAB 2 



KAJIAN PERPUSTAKAAN 


2.0   PENGENALAN  


Bab  ini  membincangkan    kajian-kajian  lepas  tentang  isu  stereotaip  terhadap 
 kaum  lelaki  dan  wanita.  Skop  perbincngan  ini  akan  meliputi  unsur  dominan  lelaki 
 dan status subordinasi wanita, interaksi dan komunikasi serta stereotaip dalam gaya 
 penulisan. Selain itu, unsur stereotaip ekstrem yang  dapat dilihat dalam masyarakat, 
 khususnya  masyarakat  India  diketengahkan  untuk  membentuk  kerangka  literatur 
 yang  diperlukan  dalam  kajian.  Penyelidik  telah  membuat  tinjauan  perpustakaan 
 untuk  mendapatkan teori-teori  tentang Bahasa dan Gender serta stereotaip. Isu  –isu 
 yang  ditinjau    merangkumi  aspek-aspek  yang  berkaitan  dengan  tajuk  kajian  iaitu  : 
 Stereotaip Gender Dalam Novel Terpilih Ramani Chandran. 


2.1   NOVEL DAN MASYARAKAT 


Data  yang  digunakan  dalam  kajian  ini  adalah  teks  dalam  novel  yang 
merupakan salah satu cabang wacana bertulis yang popular. Menurut Tarigan (1995 
:11), wacana adalah satuan bahasa yang terlengkap dan tertinggi atau terbesar di atas 
kalimat  atau  klausa.  Satuan  ini  perlu  mempunyai  koherensi dan  kohesi  tinggi  yang 
berkesinambungan,  mempunyai  awal  dan  akhir  yang nyata  dan disampaikan  secara 
bertulis.  



(34)Hasil  karya  yang  diperolehi  pada  ‘Zaman  Sanggam’  mencerminkan 
 kesilaman bahasa Tamil dan ia merupakan antara bahasa-bahasa kesusasteraan yang 
 terawal  di  dunia  (Saktivel.S,  1984).  Oleh  yang  demikian,  kesusasteraan  Tamil 
 mengandungi koleksi wacana bertulis yang amat luas seperti puisi klasik, karangan, 
 novel dan sebagainya (Saktivel: 1984).  


Novel    menekankan    kehidupan  manusia  kelas  bawahan  seperti  peladang, 
 nelayang  dan  buruh  dan  memfokuskan  pada  satu  tema  spesifik  dan  beberapa  tema 
 sampingan (Dhandayudham, 1975).  


Novel  yang  dihasilkan  oleh  seseorang  pengarang  mengikut  pandangan 
 Eagleton  (dalam  Ramli  Isin,  1997),  bukanlah  semata-mata  memaparkan  suatu 
 susunan makna, tetapi dianggap sebagai hasil barangan yang dikeluarkan oleh pihak 
 penerbit  dan  pencetak,  kemudiannya  dipasarkan  kepada  pembaca  dengan  tujuan-
 tujuan tertentu. 


Dalam  konteks  ini,  seseorang  pengarang  secara  langsung  bertanggungjawab 
 untuk  mencipta  sesebuah karya  yang  mengemukakan berbagai-bagai pemikiran dan 
 kesedaran,  mahupun  kesedaran  sosial  serta  pandangan  dunia  sesuatu  kelompok 
 masyarakat sepertimana yang ditegaskan oleh Goldmann (1980) : 


“World view are historical and social fact. They  
 are totalities of ways of thinking, feeling and acting  
 which in given conditions are imposed on men finding 
 themselves in similar economic and social situation, 
 that is, imposed or certain social groups.”      


       (m.s.:112) 



(35)Novel  memainkan  peranan  penting  dalam  semua  bahasa.  Dari  suatu 
 perspektif,  novel  dikatakan  akan  menghasilkan  perasaan  ‘lembut’  yang  wujud 
 daripada  manipulasi  emosi.  Dari  perpektif  lain  pula,  novel  juga  dikatakan  menjadi 
 pemandu  khayalan  penciptanya  sehingga  menjangkau  ke  kaki  langkit.  Walaupun 
 cara  penulisan  sesuatu  karya  novel  berubah-ubah  mengikut  cita  rasa  dan  stail 
 penciptanya,  namun  semua  novel  mempunyai  kebolehan  untuk  mengusik  sanubari 
 dan  mewujudkan  satu  perasaan  yang  unik  kepada  para  pembacanya.  Ia  menjadikan 
 sesebuah novel  itu  mudah  diminati  dan difahami oleh  golongan  dari  semua  lapisan 
 masyarakat (Dhandayudham. R, 1975).    


2.2   KONSEP BAHASA DAN GENDER  


Menurut  Ensiklopedia  Bahasa  dan  Linguistik  (1994),  bahasa  adalah  satu 
 instrumen  komunikasi  yang  teratur  dengan  menggunakan  bunyi  suara  yang 
 menerbitkan  lambang-lambang  yang  berlainan  seperti  tulisan  dan  isyarat  yang 
 dipersetujui oleh sekolompok penutur. Setiap bahasa di dunia ini mempunyai ciri-ciri 
 umum yang tersendiri dan keunikannya yang semulajadi.  


Menurut  Kamus  Dewan  (2005)  bahasa  adalah  sistem  lambang  bunyi  suara 
 yang  dipakai  sebagai  alat  perhubungan  dalam  lingkungan  satu  kelompok  manusia. 


Kamus  Oxford  (2005)  pula  mentakrifan  bahasa  sebagai  satu  kaedah  komunikasi 
manusia  sama  ada  lisan  atau  tulisan  meliputi  penggunaan  perkataan  dengan  cara 
berstruktur atau konvensional.  



(36)Bahasa  Tamil  adalah  salah  satu  bahasa  utama  daripada  keluarga  bahasa 
 Dravida  dan  merupakan  satu  bahasa  daripada  kumpulan  kecil  bahasa-bahasa  dunia 
 yang  mempunyai  sejarah  berdekad  sejak  abad  yang  ketiga  sebelum  masihi 
 (Rasentiran.M, 1999). Ia secara rasminya dipertuturkan di Tamil Nadu, Selatan India 
 dan  di  Sri  Lanka.  Selain  itu,  sebilangan  besar  masyarakat  India  di  Malaysia  dan 
 Singapura  serta  masyarakat  imigren  Tamil  di  seluruh  pelusuk  dunia  menggunakan 
 Bahasa Tamil dalam pertuturan harian mereka.  


Selepas  negara  Malaysia  mencapai  kemerdekaan  pada  tahun  1957,  Bahasa 
 Tamil  dijadikan  bahasa  pengantar  di  Sekolah-sekolah  Jenis  Kebangsaan  Tamil. 


Polisi  pendidikan  ini  diamalkan  sejajar  dengan  cadangan  Laporan  Razak  yang 
 dibentangkan pada tahun 1956 (Supramani.S, 2005).    


Gender  pula  adalah  klasifikasi  berasaskan  konsep  lelaki  –  wanita  yang 
terbina secara sosial. Konsep gender telah disesuaikan untuk kegunaan sosiologi buat 
pertama  kali  oleh  Ann  Oakley  (1972).  Perkataan  ‘gender’  adalah  satu  istilah  yang 
berbeza  daripada  ‘jantina’  kerana  ia  telah  digunakan  untuk  menggambarkan 
pembinaan  sosial  dan  sumbangan  ke  arah  kajian  tingkahlaku  yang  bersesuaian 
dengan  status  seseorang  lebih  daripada  pembinaan  biologi  (Goddard  &Patterson, 
2000).  Dari  sudut pandangan masyarakat, konsep  gender  biasanya  digunakan untuk 
mencadangkan perbezaan di dalam  tingkahlaku dalam konteks sosial dan bukannya 
dalam konteks biologi yang dicirikan oleh struktur fizikal seseorang (West, 1995).    



(37)Konsep  gender    dihasilkan  oleh  ahli  masyarakat  sebagai  pembawaan  diri 
 yang berkaitan dengan konsep normatif sikap dan aktiviti - aktiviti yang sesuai untuk 
 kategori  jantina  tertentu  (West  &  Zimmerman,1985).  Dengan  demikian,  gender 
 bukan  hanya  merupakan  ciri-ciri  individu  tetapi  suatu  konsep  yang  dicapai  dalam 
 interaksi  dengan  orang  lain.  Menurut  West  &  Fenstermaker  (1993),  gender  adalah 
 lebih daripada peranan atau sifat individu.  


Menurut Angela Goddard and Lindsey Mean Patterson (2000),  


‘While the terms ‘man’ and ‘woman’ can refer to  
 definitions based on biological differences, the  
 terms ‘masculine’ and ‘feminine’ are always  
 about expected gender characteristics – what men 


and women are supposed to be like’       


       (Language and Gender, m.s.:1)  
Perkataan lelaki dan wanita merujuk kepada definasi berdasarkan perbezaan biologi, 
perkataan maskulin dan feminin adalah mengharapkan ciri-ciri gender.   Gender juga 
adalah  hasil  pembentukan  sosial  yang  diperolehi  daripada  interaksi  sosial  yang 
wujud  dalam  masyarakat.  Contohnya,  wanita  secara  sosial  dianggap  lemah  lembut, 
sensitif  dan  emosional  manakala  lelaki  dianggap agresif,  rasional dan  kuat.  Hal  ini 
berbeza  dengan  jantina  yang  merujuk  kepada  perbezaan  lelaki  dan  wanita 
berdasarkan pada aspek biologi.  



(38)Coates  (2004)  pula  membezakan  jantina  dan  gender  berdasarkan  pada 
 perbezaan  biologi  di  mana  gender  merupakan  tema  yang  digunakan  untuk 
 mendeskripsikan sifat-sifat lelaki dan wanita berdasarkan sosial.  


Menurut  Ivy  dan  Backlund  (1994),  gender  mengandungi  ciri-ciri  psikologi 
 dan emosi individu yang berkaitan dengan maskulin dan feminin. Tambahan mereka, 
 secara  amnya  gender  melibatkan  aspek  unsur  personaliti  yang  khusus  dan  juga 
 gabungan unsur berdasarkan kelakuan, kepercayaan dan nilai psikologi serta identiti 
 peranan  bergender.  Mereka  juga  percaya  bahawa  gender  boleh  dibentuk  melalui 
 pemupukan  sifat  kelelakian  atau  sifat  kewanitaan  yang  dipengaruhi  oleh  faktor 
 sekitar yang memenuhi jangkaan masyarakat. 


Gender  dan  kesopanan  mencabar  tanggapan  bahawa  wanita  sentiasa  lebih 
 bersopan  dari  lelaki  sepertimana  yang  dinyatakan  oleh  kebanyakan  literasi  bahasa 
 dan gender. Sara Mills (2003), menyatakan bahawa perhubungan kompleks di antara 
 gender  dan  kesopanan  dan  menegaskan  bahawa  walaupun  terdapat  situasi  di  mana 
 penutur wanita, berdasarkan stereotaip kewanitaan kelihatan lebih sopan dari lelaki, 
 terdapat juga banyak situasi di mana wanita akan berkelakuan tidak sopan seumpama 
 lelaki.  


Mengikut  Nasaruddin  Umar  (2001:36),  secara  umum,  jantina  digunakan 
untuk mengenal pasti perbezaan lelaki dan wanita dari aspek biologi, iaitu melihat  



(39)pada  perbezaan  hormon  dalam  tubuh,  komponen  kimia,  anatomi  tubuh,  fizik, 
 reproduksi dan  ciri-ciri biologi lainnya. Kajian mengenai  jantina  lebih  menekankan 
 pada  perkembangan  aspek  biologi  dalam  tubuh  lelaki  (maleness)  dan  wanita 
 (femaleness). 


Oleh itu, secara fizikal-biologi lelaki dan wanita tidak hanya dibezakan oleh 
 identiti jantina, bentuk dan anatomi tubuh sahaja, tetapi juga komponen kimia dalam 
 tubuh.  Perbezaan  yang  akhir  sekali  ini  mewujudkan  kesan  fizikal-biologi,  seperti 
 lelaki mempunyai suara yang lebih kuat, misai, dada yang bidang, manakala wanita 
 pula  mempunyai  suara  yang  lebih  lembut,  kulit  yang  halus  dan  organ  reproduksi 
 yang  berbeza  berbanding  lelaki.  Lelaki  (men)  dan  wanita  (women)  didefinisikan 
 berdasarkan  kepada  perbezaan  biologi,  manakala  maskulin  dan  feminine  selalu 
 dijangkakan kepada ciri-ciri gender.  


Bahasa dan hubung kaitnya dengan gender telah menjadi fokus perbincangan 
 dalam  kalangan  pengkaji  linguistik  dan  feminis.  ‘Seksism  linguistik’  melibatkan 
 amalan  verbal  yang  meluas  dan  pelbagai,  termasuk  bukan  sahaja  cara  dalam  mana 
 wanita dilabelkan dan dirujuk, tetapi juga cara bagaimana strategi-strategi bahasa di 
 dalam interaksi intergender mampu membuatkan peserta wanita mengurangkan atau 
 menghentikan percakapan mereka (Atkinson, 2001).  


Spender  (1980)  mengenal  pasti  bahasa  sebagai man-made  (buatan  lelaki) 
yang menyumbang kepada ketidaksamaan dalam gender. Beliau juga mencadangkan  



(40)bahawa  kaum  wanita  telah berjaya  disisihkan  pada  tahap  yang  lebih  rendah  kerana 
 bahasa  telah  diperkayakan  dalam  masyarakat  patriarchal.  Spender  (1980) 
 mencadangkan  bahawa  kaum  lelaki  membentuk  bahasa  untuk  kelebihan  mereka, 
 iaitu  untuk  mengesahkan  kekuasan  mereka  dan  untuk  mencipta  dunia  yang 
 memberikan watak utama. 


2.3   BAHASA LELAKI  DAN WANITA 


Mengikut pandangan Wood (2003 : 121) bahasa yang digunakan lelaki pada 
 kebiasaanya menunjukkan pangkat dan darjat, mengawal keadaan, menonjolkan idea 
 dan  kuasa. Mereka berkebolehan bercerita dan  menggunakan  jenaka  bagi  mencabar 
 orang  lain.  Dalam  suatu  perbincangan,  lelaki  didapati  lebih  berfokus  dan  berminat 
 hanya kepada fakta yang penting dan mampu menyelasaikan masalah secara rasional 
 serta praktikal. Hujah-hujah yang diberikan dalam perbincangan adalah ringkas, jelas 
 dan tepat.  


Perbincangan  mengenai  pertuturan  lelaki  dan  wanita  telah  lama  mendapat 
perhatian di kalangan ahli bahasa  kemasyarakatan. Isu-isu termasuk  kecenderungan 
ke  arah  perbezaan  gender  dalam  gaya  peralihan  (di  antara  pertuturan  formal  dan 
tidak  formal),  penggunaan  variasi  yang  berbentuk  martabat  dan  sigma,  fahaman 
kolot dalam  linguistik    yang  membawa perubahan bahasa dan  penilaian  positif  dan 
negatif terhadap perubahan tersebut (Jane Sunderland, 2006) 



(41)Bahasa  wanita  mempunyai  ciri-ciri  sopan dan  halus  (Coates,  1986).  Bahasa 
 lelaki  adalah  berbeza  dengan  bahasa  wanita.  Contohnya  lelaki  tidak  banyak 
 menggunakan  bahasa  standard  dan  bahasa  tidak  sopan  (Coates,  1986).  Selain  itu, 
 lelaki  juga  tidak  banyak  menggunakan  pengistilahan  warna  seperti  ‘beige’, 


‘aquamarine’, ‘lavender’ dan ‘lime’ kerana istilah ini dianggap sebagai satu perkara 
 yang remeh oleh lelaki (Lakoff, 1975).   


Menurut  Coates  (1986),  lelaki  tidak  menggunakan  bahasa  standard  dan 
 bahasa  tidak  sopan  adalah  kerana  mereka  tidak  memerlukan  pengiktirafan  status 
 sosial  dalam  sesebuah  komuniti.  Sebaliknya,  wanita  pula  menggunakan  bahasa 
 standard  kerana  mereka  memerlukan  pengiktirafan  dirinya  sebagai  orang  yang 
 mempunyai  status  sosial  yang  tinggi  berbanding  dengan  orang  yang  tidak 
 menggunakan  bahasa  standard.  Lelaki,  sama  ada  mereka  menggunakan  bahasa 
 standard  ataupun  tidak,  adalah  sama  dan  oleh  yang  demikian,  penggunaan  bahasa 
 tidak mempengaruhi status sosial mereka.  


Pendapat  tersebut  disokong  oleh  kajian  Holmes  (1992:160)  di  mana  beliau 
menjelaskan bahawa lelaki tidak banyak menggunakan bentuk standard  tetapi lebih 
banyak menggunakan vernacular forms kerana mereka diberi gelaran ‘macho’ yang 
menggambarkan (maskulin) masculinity dan toughness (tegas).  



(42)Fitur-fitur  bahasa  yang  digunakan  oleh  lelaki  seperti  yang  dinyatakan  oleh 
 Lakoff (1975) adalah seperti berikut :  


i)  Perbendaharaan Kata Khusus  (Specialized Vocabulary)  


Topik bahasa lelaki adalah berupa sukan, auto mechanic dan politik. 


ii)  Makian (Expletives)   


Lelaki menggunakan bahasa-bahasa makian yang lebih kuat sama ada  
 dari segi isi atau kadar suara. Coates (2004) pula menyatakan bahawa  
 lelaki lebih banyak memaki dan menyumpah berbanding wanita yang  
 suka bergosip.   


iii)  Tiada Soalan Pemastian (No Tag Question)  


Lelaki jarang menggunakan tag question kerana lelaki merasa lebih  
 yakin.  


iv)  Intonasi  (Intonation)  


Dalam bertutur, lelaki sentiasa menggunakan intonasi yang datar atau  
 rendah kerana lelaki lebih yakin.  


v)  Bentuk tidak sopan  (Impolite Forms)  


 Lelaki dianggap kurang sopan (impolite) dalam mengemukakan  
 pendapat ataupun meminta sesuatu.  


vi)  Tiada Perkataan Pengisian  (No Hedges)  


Hedges merupakan perkataan pengisian seperti ‘you know’, ‘well’,  


‘kind’, ‘sort of’, dan  lain-lain. Lelaki kurang menggunakan  


perkataan-perkataan hedges kerana lelaki terbiasa langsung (direct)  
 dan tidak menunjukkan pembelaan dirinya (apology).  


vii)  Tiada penggunaan Tatabahasa yang amat tepat (No Hypercorrect  
 Grammer)  


Lelaki tidak banyak menggunakan bentuk standard. Lelaki lebih  
 banyak menggunakan varian ‘n’ pada perkataan ‘going’ menjadi  


‘goin’.  



(43)viii)  Bercerita lucu dan berjenaka (Joke-telling and Humour)  


Lelaki mempunyai sifat berjenaka atau suka bergurau yang lebih  
 tinggi berbanding wanita. Dalam Media Awareness Network juga  
 dinyatakan bahawa berjenaka merupakan satu sifat yang sering  
 dikaitkan kepada lelaki. Ini kerana tabiat suka ketawa adalah  
 sebahagian daripada satu anggapan stereotaip bahawa lelaki tidak  
 seharusnya serius atau emosional.  


Sebaliknya,  Coates  (2004)  dalam  pemerhatiannya  terhadap  bahasa  yang 
 digunakan  oleh  lelaki  mendapati  bahawa  wanita  kerap  salah  dalam  penggunaan 
 nahu.  Jespersen  (1922)  pula  menyatakan,  wanita  sering  menghasilkan  ayat  yang 
 kurang sempurna (half-finished sentence).   


Holmes  (1995)  telah  mandapati  bahawa  wanita  lebih  banyak  menggunakan 
 pujian  berbanding  lelaki.  Sebaliknya,  lelaki  mendapat  pujian  dengan  cara 
 mengancam, memperolok-olok dan menghina bagi mempererat persahabatan (Talbot 
 el.al, 2003:138) 


Swan  (dalam  Coates  1988:123)  menyatakan  bahawa  lelaki  lebih  sering 
 menyampuk (interrupt) dan senang dalam menyatakan pendapat berbanding dengan 
 wanita.  Pendapat  ini  juga  disokong  oleh  Zimmerman  and  West  (1975).  Kajian 
 Fishman (1978) menunjukkan bahawa topik perbincangan lelaki sentiasa diikuti oleh 
 wanita.  Manakala  wanita  hanya  menyokong  pendapat  lelaki  (supportive  role). 


Tambahan lagi, lelaki cenderung menguasai (dominant), tidak menunjukkan 


kesopanan  (impoliteness)  dan  berkayakinan  diri  (certainty)  dalam  suatu 
perbincangan.  



(44)Maltz dan Borker (1982) dalam Coates (1988:124) menyatakan bahawa lelaki 
 cenderung  menyampuk  wanita  manakala  wanita  hanya  menyoal.  Perbezaan  ini 
 disebabkan  oleh  adanya  sub-budaya  sosiolinguistik  (sociolinguistic subcultures)  di 
 mana  peraturan  interaksi  dalam  berkawan  dan  interpretasi  dalam  percakapan  yang 
 digunakan oleh mereka juga berlainan. 


Menurut Lakoff(1975), fitur-fitur bahasa yang digunakan oleh wanita adalah 
 seperti berikut:   


i)  Perbendaharaan Kata yang berkaitan kerja wanita (Vocabulary of 
 women’s work) 


Perkataan-perkataan  yang  berhubung  dengan  aktiviti  dan  minat 
 seperti ‘shirr’, ‘dart’.  


   


ii)  Sebutan warna yang paling tepat  (Precise colour terms)  
 Perkataan-perkataan seperti ‘beige’, ‘plum’, ‘aquamarine’. 


iii)  Menekankan Adjektif (Affective adjectives) 


Perkataan-perkataan yang mempengaruhi maksud (perasaan yang   
 khusus).     


iv)  Bentuk Amat Sopan (Superpolite forms) 


Penghindaran dari kata sumpah dan banyak menggunakan eufemisme.  


Contohnya ‘passed away’ (died), ‘Oh dear, you’ve put the peanut  
 butter in the fridge again’.      


      


v)  Perkataan Pengisaian (Hedges)  


Menggunakan perkataan- perkataan pengisian seperti ‘you know’,  


‘well’, ‘kind of’.      


vi)  Penguat ‘so’ (The intensifier so)  


Menggunakan perkataan penguat ‘so’       



(45)vii)  Soalan Pemastian (Tag questions) 


Gemar menggunakan tag questions seperti ‘don’t you?’. ‘haven’t we’.  


Wanita menggunakan tag questions untuk memastikan pernyataan  
  mereka diakui.      


viii)  Intonasi Meninggi (Rising Intonation)  


Menaikkan suara pada akhir persoalaan. Contohnya, ‘Oh….. around  
 six o’clock…?      


ix)  Tatabahasa yang Sangat Tepat (Hypercorrect grammer)  


Wanita menggunakan perkataan-perkataan yang baku.       


x)  Menegaskan (Emphatic stress)  


Wanita empasis sesuatu kerana menjangka tidak akan mengambil  
 dengan serius. Contohnya, ‘what a beautiful dress!’      


xi)  Ketidaan sebarang unsur Jenaka (Lack of any sense of humour)  
 Wanita tidak mempunyai sifat berjenaka.       


Kramarae  (1981)  menyatakan  bahawa  wanita  tidak  mempunyai  kebebasan 
untuk menyatakan perkara yang diingini pada masa dan tempat yang diingini kerana 
perkataan-perkataan dan  norma-norma  untuk  kegunaan  mereka  telah difomulasikan 
oleh  kumpulan  dominan,  lelaki.  Cameron  (1985) menyatakan bahawa  kaum  wanita 
telah berjuang untuk menginterpretasi pengalaman mereka kerana bahasa itu sendiri 
tidak  menjamin  komunikasi  dan  kebanyakan  wanita  sebenarnya  berasa  direncatkan 
oleh  kekurangan perkataan-perkataaan yang boleh  digunapakai oleh  mereka  (  tanpa 
melintasi sempadan yang ditetapkan).  



(46)Menurut  Ivy  dan  Backlund  (1994),  bahasa  seksism  merujuk  kepada  tabiat 
 yang menjunjung tinggi suatu jantina dengan merendah-rendahkan jantina yang satu 
 lagi.  Dengan  ini,  bahasa  seksism  adalah  komunikasi  lisan  yang  menyampaikan 
 tabiat-tabiat  dan  tingkahlaku  seumpama  ini.  Walaupun  Ivy  dan  Backlund  (1994) 
 menyatakan  bahasa  seksism  melibatkan  komunikasi  lisan,  mereka  memberikan 
 contoh-contoh  kejadian  bahasa  seksism  di  dalam  bentuk  lisan  dan  tulisan.  Ini 
 membawa kepada stereotaip dalam pertuturan di mana wanita dijangka hanya boleh 
 bertutur dalam sesuatu gaya yang dikhususkan untuk mereka sahaja.  


Bahasa  dalam  interaksi  dan  komunikasi  dibahagikan  kepada  beberapa 
 bahagian utama, iaitu strategi interaksi, kesopanan, gosip dan pujian.  


2.3.1   Interaksi Verbal 


Menurut  Prema  (1998),  dalam  sesuatu  komuniti  kaum  lelaki  dan  wanita 
mempunyai  sub-budaya  yang  berasingan.  Oleh  yang  demikian,  cara  pertuturan 
mereka adalah berbeza. Biasanya kedudukan kaum lelaki adalah lebih dominan dan 
kedudukan  wanita  yang  subordinat  memang  jelas  membezakan  cara  pertuturan 
mereka.  Cara  pertuturan  wanita  dibatasi  oleh  budaya  yang  diwarisi  secara  turun 
temurun. Mereka tidak sepatutnya bertutur secara kasar, dengan nada yang tinggi dan 
sebagainya.  Mereka juga tidak boleh bertentang pendapat dengan golongan  tua dan 
juga golongan lelaki secara terbuka dan secara bersemuka.  



(47)Herring  (1992)  pula  menyatakan  bahawa  dalam  interaksi  verbal,  lelaki 
 menggunakan  strategi  silencing  untuk  mengawal  sumbangan  wanita  dengan 
 mengetepikan  topik  yang  diutarakan  oleh  wanita  sebagai  remeh  atau  dengan 
 memesongkan arah perbincangan ke arah yang lain.  


Lakoff  (1975)  menyatakan  bahawa  golongan  wanita  lebih  mengemukakan 
 soalan  dalam  perbualan  mereka.  Ini  menunjukkan  kekurangan  keyakinan  dalam 
 kalangan  wanita  yang  sentiasa  memerlukan  kepastian  daripada  masyarakat 
 patriarchal  apabila  melakukan  sesuatu  kerja.  Sebagai  contoh,  tanggungjawab  isteri 
 terhadap  hal-hal  rumah  tangga  sentiasa  memerlukan  panduan  dan  persetujuan 
 daripada  suami.  Ini  kerana  mereka  kurang  yakin  untuk  melakukan  sesuatu  tugas 
 secara bersendirian.  


Kajian  Fishman  (1978),  mendapati  bahawa  kaum  wanita  mempunyai  gaya 
bahasa tersendiri menggunakan fitur-fitur linguistik seperti ‘attention getters’, ‘topic 
initiation’  ‘topic  uptake’  untuk  memanjangkan  dan  mengekalkan perbualan.  Walau 
bagaimanapun  menurut  Swann  (1989),  lelaki  masih  menguasai  ruang  percakapan 
dan  mereka  sering  menentukan  sama  ada  sesuatu  perbualan  itu  dipanjangkan  atau 
ditamatkan.  



(48)2.3.2   Kesopanan  


Kesopanan  atau politeness  adalah  satu  lakuan  santun  yang  bertujuan  untuk 
 menjalinkan  dan  merapatkan  perhubungan  dengan  menunjukkan  minat  yang  sama 
 terhadap  sesuatu  meskipun  minat  individu  adalah  berbeza.  Positive  politeness 
 merujuk  kepada  lakuan  sopan  seseorang  untuk  menjaga  airmuka  untuk  menyukai 
 dan  menyokong  sesuatu.  Kajian  Pilkington  (1989),  mendapati  wanita  membentuk 
 interaksi dengan mengikuti garisan konvensional strategi kesopanan.  


2.3.3   Gosip  


Salah satu ciri stereotaip yang dikaitkan rapat dengan corak pergaulan wanita 
ialah  ciri  gosip.  Gosip  berfungsi  untuk  mengekal  moral  dan  perpaduan,  mengawal 
persaingan  kumpulan dalam  komuniti dan  bertindak  untuk  menyamakan  status  ahli 
(leveling  function).  Menurut  Jones  (1980),  wanita  gossip  dalam  pergaulan  rapat 
(language  of  intimary).  Keadaan  ini  wujud  daripada  solidariti  dan  identiti  wanita 
sendiri  sebagai  ahli  kumpulan  sosial  yang  mempunyai  takungan  pengalaman  yang 
serumpun.  Gosip  ditonjolkan  sebagai  menampakkan  perpaduan  kumpulan,  walhal 
terdapat perasaan kemarahan atau permusuhan yang tersembunyi (animosity) 



(49)Pada  kebiasaannya,  gosip  merupakan  salah  satu  corak  elemen  perbualan 
 negatif mengenai sesuatu perkara yang tidak mendatangkan sebarang faedah dan  
 berprestij  rendah.  Ianya  juga  kerap  dikenali  sebagai  sembang  kosong  dan  sering 
 dianggap  mengumpat  sekiranya  mempunyai  elemen  bercorak  hasad,  dengki  atau 
 mempunyai unsur-unsur skandal.  


Menurut Coates (1988), gosip wanita biasanya berfokus kepada pengalaman, 
 hubungan,  masalah  dan  perasaan  peribadi.  Topik  perbincangan  mungkin  termasuk 
 kritikan  perlakuan  individu  lain,  tetapi  wanita  cuba  untuk  mengelakkan  kritikan 
 secara  terus  (direct)  kerana  ini  akan  membawa  kepada  ketidakselesaan  dalam 
 interaksi.  Menurut  Holmes  (2001)  pula,  lelaki  akan  menamakan  tingkah  laku  ini 
 sebagai  bermuka  dua,  akan  tetapi  fungsi  tingkah  laku  sedemikian  adalah  untuk 
 mencurahkan perasaan tanpa menyinggung perasaan orang lain.     


2.3.4   Pujian  


Di  samping  gosip,  pujian  juga  merupakan  antara  ciri  stereotaip  yang 
seringkali  dikaitkan  dengan  wanita.  Menurut  Wierzbicka  (1987),  pujian  diberikan 
dengan  tujuan  membuat  seseorang  berasa  senang  hati  atau feel  good.  Wolfson  and 
Joan (1987) pula menyatakan bahawa pujian bertujuan mengekalkan hubungan atau 
maintain  rapport.  Dalam  kajian  Holmes  (1988),  kaum  wanita  didapati  lebih  kerap 
menerima dan memberi pujian berbanding lelaki.  



(50)Judith Baxter (2010), pula berpendapat wanita menggunakan bahasa untuk 
 mencapai sasaran mereka dalam perniagaan dan perhubungan. Bahasa yang  
 digunakan oleh pemimpin wanita adalah ditentukan oleh jenis bidang pekerjaan 
 mereka. Terdapat tiga jenis bidang gender yang mempengaruhi perasaan wanita 
 dalam interaksi mereka dengan rakan sekerja iaitu, yang dikuasai lelaki, yang 
 dibahagikan mengikut gender dan yang berpelbagai gender. 


2.4   BAHASA DAN KUASA / DOMINAN  


Kuasa (power) berasal daripada bahasa latin ‘potere’ yang bererti ‘to be able’ 


atau  boleh  kuasa  adalah  kemampuan  seseorang  dalam  memberikan  idea-idea  dan 
 mengawal persekitaran (Scanzoni, 1981).  


Kuasa  bukan  hanya  satu  kualiti  yang  diperolehi,  tetapi  ianya  adalah  suatu 
 proses  dan  kemahiran  dalam  berinteraksi,  apabila  semua  ahli  kumpulan 
 mempertikaikan  peranan,  mempersoalkan  dan  tidak  bersetuju  terhadap  interpretasi 
 suatu  peristiwa  (Jariah  Mohd.  Jan,  1999).  Mereka  yang  berkuasa  sentiasa  akan 
 menggunakan kuasa sebanyak  yang  diperlukan agar  boleh diterima oleh orang lain. 


(ibid).  


Wibawa  kuasa,  merujuk  kepada  kajian  Fairclough  (1989),  di  dalam  wacana 
adalah  mengenai  seseorang  yang  berkuasa  mengawal  dan  mengekang  (constraints) 
sumbangan dari seseorang yang tidak mempunyai kuasa. Secara amnya, lelaki sering 
dianggap  berwibawa  kerana  mereka  sering  menonjolkan  kuasa  (power)  yang 



(51)dimiliknya.  Sekiranya  lelaki  tidak  mempunyai  kuasa,  maka  mereka  akan  berusaha 
 untuk  mendapatkannya.  Ini  kerana  lelaki  selalu  merasakan  bahawa  mereka 
 mempunyai  kuasa  yang  lebih  berbanding  wanita  dan  mereka  juga  cenderung  pada 
 persaingan dan  melakukan pengekangan  ke atas orang lain. Tambahan pula, Coates 
 (2004)  juga  mengatakan,  lelaki  sentiasa  dominan  atau  berkuasa  berbanding  wanita 
 yang sering dianggap subordinat, tertekan dan tertindas.  


Status  menunjukkan  kedudukan  sosial  seseorang.  Status  orang  yang 
 mempunyai  kuasa  dapat  dilihat  daripada  aspek  kekayaan,  pendidikan,  keturunan, 
 kasta,  pekerjaan,  status perkahwinan  dan  lain-lain  (Jariah  Mohd.  Jan, 1999).  Selain 
 itu, status pula berkaitan dengan kriteria yang dianggap sebagai suatu ketetapan yang  
 dipersetujui  bersama  seperti  profesor,  menteri,  ketua  tentera,  diplomat,  ketua 
 persatuan  yang  dianggap  mempunyai  status  yang  tinggi  dalam  masyarkat.  Mereka 
 yang  mempunyai  status  tersebut  akan  mempunyai  kuasa  dalam  masyarakat  (ibid, 
 1999) .  


Habermas  (1979)  seorang  tokoh  post  modenisme  dan  teoritikal  kritik, 
menyatakan  bahawa  bahasa  adalah  kekuasaan  (language  is  power)  kerana  melalui 
bahasa,  kekuasaan  dapat  mencipta  imej  seseorang.  Lelaki  mempunyai  strategi-
strategi  untuk  menonjolkan  wibawa  kuasanya.  Di  antaranya  adalah  penggunaan 
bahasa dalam berinteraksi.  



(52)Jariah  Mohd.  Jan  (1999)  menyatakan bahawa bahasa  adalah kekuasaan bagi 
 pemiliknya  dan  orang-orang  yang  mempunyai  kuasa  akan  menggunakan  bahasa 
 dalam pelbagai cara bagi mencapai tujuan. Mereka adalah orang-orang memberikan 
 wacana dan membuat keputusan dalam pelbagai teks dan konteks secara tepat.  


Pendapat ini juga disokong oleh Brown dan Gilman (1960) yang menyatakan 
 bahawa  bahasa  adalah  kekuasaan  bagi  diri  sendiri.  Tambahan  lagi,  mereka  yang 
 mempunyai  kuasa  akan  lebih  mendominasi  kerana  mampu  menggunakan  bahasa 
 dalam pelbagai bentuk dan cara. Oleh yang demikian, bahasa dan kekuasaan sentiasa 
 dibentuk  oleh  lelaki.  Lelaki  yang  mempunyai  status  dan  kekuatan  fizikal  juga 
 mempunyai kuasa yang lebih tinggi. 


Kajian Munjin Purwokerto (2008) yang bertajuk Ekspresi Bahasa dan 


Gender, beliau melihat perbezaan penggunaan bahasa antara lelaki dan wanita dalam 
 Bahasa Inggeris. Hasil daripada kajian, beliau mendapati Bahasa Inggeris bersifat 
 seksis yang merepresentasikan lelaki dan wanita secara tidak setara. Kajian beliau 
 membuktikan bahawa kekuasaan dan dominasi gender lelaki dalam pelbagai sektor 
 telah menyebabkan wujudnya seksime bahasa. Ini kerana masyarakat Inggeris yang 
 dikatakan mengamalkan sistem patriarki memperlihatkan kaum lelaki lebih 


mendominasi kaum wanita. 


  



(53)2.5   FEMINISMA   


Feminisma  adalah  perkataan  yang  merujuk  kepada  kemerdekaan  wanita 
 (Prema,  1994).  Ini  dihasilkan  untuk  menceritakan  kemajuan  wanita  dari  semasa  ke 
 semasa  dalam  kalangan  manusia  di  dunia,  khasnya  keseimbangan,  kemajuan  dan 
 kebebasan berfikir dalam kalangan wanita.  


Menurut  Kamala  Bhasin  dan  Nighat  Said  Khad  (dalam 
 Shanmugasundram,1994),  wanita  direndahkan  atau  dijatuhkan  maruah  dalam 
 keluarga  dan  di  tempat  kerja.  Kesedaran  tentang  ini  dan  langkah-langkah  yang 
 diambil oleh wanita dan lelaki yang dapat menukarkan keadaan ini adalah dikatakan 
 sebagai feminisme (Shanmugasundram, 1994).  


Feminism  berasal  dari  perkataan  Latin  iaitu  ‘femine’  yang  bermaksud 


‘mempunyai  kelebihan  sifat  wanita’.  (having  the  qualities  of  female)  (Prema.R, 
 1994).  Sehingga tahun 1889   perkataan  ‘womenism’  digunakan untuk menunjukkan 
 hak kebebasan wanita. Pada tahun 1890, perkataan ‘womenism’ telah ditukar dengan 
 perkataan  ‘femenism’.  Perkataan  ini  telah  dicatatkan  dalam  Kamus  Oxford  yang 
 dikeluarkan pada tahun  1894 buat pertama kali (Prema, 1994).  


Charlote  Bunch  (dalam  S.  Shanmugasundram,  1994:2)  berpendapat  bahawa 


‘Feminisma’ adalah memahami  kesulitan  wanita dan menolong mengatasi  kesulitan 
tersebut.  Dengan  itu  pemulihan  akan  muncul  dalam  politik  dunia,  kebudayaan, 
ekonomi dan agama.  



(54)Barbara  Smith  (dalam  Prema,  1994:3)  berpendapat  bahawa  ‘Feminisma’ 


adalah  suatu  doktrin  untuk  membebaskan  semua  wanita  dari  politik  dan  kesemua 
 perhambaan. 


Donna Havachust dan Sue Morrow (dalam Prema, 1994:4) pula berpendapat 
 bahawa  femenism  adalah  sesuatu  tindakan  yang  pantas.  Bagi  mereka  feminisma 
 bukan  sahaja  secara  peribadi  tetapi  juga  secara  politik  dan  realiti.  Selaras  itu 
 femenism harus mempunyai tindakan yang pantas.    


Bagi  Charlote  Bunch  (dalam  Prema,  1994:3),  feminisma  bukan  sahaja 
 sesuatu  yang  akan  mendapatkan  hak-hak  wanita  tetapi  juga  sesuatu  yang  dapat 
 mengubahkan masyarakat.  


Ideologi  feminism  ini  berdasarkan  dua  tanggapan  iaitu    wanita  menderita 
 kerana  mereka  wanita  dan  mereka  juga  memerlukan  ruang  untuk  bergerak  bebas 
 dalam  masyarakat  serta  turut  menyumbang  kepada  perkembangan  negara  (Rosnah 
 Baharudin, 2003). 


  


Md. Salleh Yapaar (2003), pula melihat feminism ini sebagai satu fenomena 
 yang  meliputi  pemikiran  atau  fahaman  dan  praktis  atau  amalan  interdisiplinari 
 berasaskan pengalaman wanita. 


A.Wahab  Ali  (1989)  berpendapat  kaum  wanita  merupakan  golongan  yang 
terbesar  di negara ini dan peranan mereka dalam segala bidang kehidupan semakin 
hari semakin penting.  

